
Nuusbrief 3: 2016 
 

Hoërskool P.J. Olivier 
Bo-Robinsonstraat, Grahamstad, 6140 

hspjolivier.co.za: 046-6223322 

 

Geagte Ouers, personeel en leerlinge 

In die afgelope weke kon ons elke aand sien hoe broos die 

onderwys geword het. Hoër onderwysinstellings tot skole 

word oornag plekke waar emosies hoog loop en gevoelens 

van onreg oorloop in woedende konfrontasies. Hierdie 

polariserende gebeure veroorsaak dat onverbiddelike 

slagordes opgestel word en eens magtige instellings tot op 

hulle knieë gedwing word. In hierdie tye kan ons as skool nie 

apaties staan teenoor gebeure ook in ons eie dorp en land 

nie. Dit moet ons uitdaag om eerlike introspeksie te doen 

rondom alle aspekte van ons skoolkultuur. In hierdie proses 

moet ons bly streef om ons kernwaardes: Respek, Integriteit 

en Omgee as vertrekpunt te gebruik om voortdurend in 

gesprek met mekaar te tree oor ons gedeelde visie om van 

PJ Oliver ŉ skool van uitnemendheid te maak. Ek nooi u uit 

om saam met ons die pad te stap, saam te dink en streef na 

ŉ beter toekoms vir ons almal.                             (vervolg bl. 2) 
 

AANSTELLINGS AS DEPARTEMENTSHOOFDE 

 

Die Beheerliggaam kondig met 

vreugde aan dat Mnr. Cronje en Mev. 

Eygelaar vanaf 1 Oktober 

departementeel aangestel is as 

Departementshoofde van P.J. Olivier.  

Mnr. Cronje is ook die Adjunk-Hoof van 

ons skool.  

Baie geluk!  Ons is trots op u.  

 

 

 

Belangrike datums: 

8 Oktober  

Skool Heropen 

13 Oktober 

Oueraand 

14 Oktober  

Graad 12 Laaste Skooldag 

20 Oktober  

Prysuitdeling 

 

Belangrike inligting: 

Ouers word herinner dat as 

hulle direkte inbetalings 

maak in die skool se 

bankrekening, hulle asseblief 

hulle kind se naam en van of 

die rekeningnommer as 

verwysing moet gebruik. 

Die veiligste is om die 

betalingsbewys te faks na 

046-6223474 of te e-pos na 

admin@hspjolivier.co.za 

 (vervolg vanaf bl. 1) 

Mev. Jansen van Rensburg het vanaf 10 

Augustus weer by ons aangeluit na haar 

kraamverlof. Ons is dankbaar dat sy terug is 

en wens haar alle sterkte toe met die nuwe 

verantwoordelikheid as ma van klein 

Franco! Dit is lekker dat sy weer haar pligte 

as leierspanlid verantwoordelik vir 

Akademie kon opneem. Ons dra ook ons 

gelukwense oor aan Mnr. Cronjé en Mev. 

Eygelaar wat vanaf 01 Oktober as 

Departementshoofde aangestel is. Baie 

geluk en sterkte met julle nuwe 

verantwoordelikhede. 

Op die 29ste Augustus het ŉ paar ouers en 

kinders die personeel ondersteun tydens ‘n 

beplanningsessie in Huis WEG Louw. Die 

tema vir die oggend was “PJ Olivier 2021”. 

Die gesprekvoering is deur leierspanlede 

ingelei waarna die belangrikste 

fondamente vir ŉ toekomstige PJ Olivier 

bepaal is. Gespreksgenote kon later die 

oggend hulle drome vir PJ Olivier uitstippel. 

Hierdie beplanningsessie is opgevolg deur 

die skool se leierspan wat die nodige fyner 

beplanning opgestel het. Ons beoog om 

tydens die oueraand aan die begin van die 

Vierde Kwartaal die sluier te lig oor van die 

kort termyn doelwitte. Kom luister gerus op 

die 13 de Oktober om 18:00 in die Neels 

Heunissaal. 

Ons ontvang gereelde navrae rakende die 

punte op die rapporte, veral omdat dit van 

kwartaal tot kwartaal baie kan verskil. Die 

CAPS kurrikulum vereis dat leerlinge deur 

die jaar formele assesserings aflê. Hierdie 

evaluerings word dan kwartaalliks op 

SASAMS (Departementele sagteware) 

ingelees. Dit impliseer dat Rapportpunte 

slegs die huidige kwartaal weerspieël en 

dus nie ŉ kumulatiewe punt vir die jaar tot 

op datum is nie. Slegs die Rapport aan die 

einde van die jaar in Desember weerspieël 

die jaar se volledige akademiese verslag. 

Die gevolg is dat leerlinge se punte in die 

eerste en derde kwartaal relatief goed 

vertoon en in die tweede kwartaal weens 

die eksamen redelik daal. Die gewigte van 

die verskillende evaluerings verskil ook, wat 

soms veroorsaak dat die kwartaal projek 

meer in verhouding tel as die formele toets 

tydens die mini-eksamen. Kontak gerus die 

betrokke vak- of klasonderwyser indien u ŉ 

meer gedetailleerde prentjie van u kind wil 

ontvang.  

Ons het vanjaar die mini-eksamen vroeër 

geskuif sodat daar twee weke se klastyd 

sou wees aan die einde van die kwartaal. 

Die skoolbywoningsyfer laat egter groot 

kommer, die kultuur van afwesighede  na 

afloop van ŉ eksamen of toetsreeks soos 

die mini-eksamen moet verbeter. Ons 

verloor te veel akademiese tyd wat 

veroorsaak dat personeel nie hulle werk 

suksesvol afhandel nie. Ons het almal se 

hulp nodig om suksesvolle leerlinge te 

kweek, die basiese beginpunt is 

skoolbywoning. Kom ons werk almal saam 

om elke leerling die beste geleentheid te 

bied om te kan slaag en goed te doen. 

Ons prysuitdeling is op die 20ste Oktober en 

ek nooi u uit om in groot getalle die 

praggeleentheid te kom bywoon. Dr. Ilse 

de Korte, die nuwe hoof van die 

Departement Afrikaans en Neerlandistiek, is 

die gasspreker. 

Die begroting is in wording en die 

beheerliggaam sal op 10 November om 

18:00 dit aan u voorlê vir goedkeuring. Kom 

luister gerus en kom help om ook op hierdie 

belangrike terrein oplossings te vind. 

Geniet die kort vakansie 

Groete 

J.C. Retief 

Skoolhoof 

AKADEMIE 

Wiskunde is “lekker” 

Die Graad-6 klas het ‘n “heerlike” Wiskunde klas gehad. Hulle het 3-D voorwerpe uit Jelly Tots en 

tandestokkies gebou.   

Take en Projekte 

Projekte, take en praktika is woorde wat elke kind in die Laerskool vrees.  By P.J. sien ons egter in 

elke uitdaging iets positiefs en daarom was daar ‘n groot hoeveelheid leerders wat pragtig 

presteer het met hulle SW en NW prakties by Mnr. Cronjé.   Hier is ‘n paar leerders wat opgedaag 

het om met trots hulle take vir die skool te wys.  Baie geluk, ons is trots op julle! 

Personeel 

Ons innigste meegevoel aan Mej. Zeelie met die skielike afsterwe van haar oupa.    

 

 

 

Kultureel 

ENGLISH OLYMPIAD 

Our Grade 10 and 11 English Home Language learners entered the English Olympiad exam in 

March. The examination was extremely challenging and we are very proud of our learners’ 

accomplishments. 

Grade 10 

Zody Doyle (Bronze) 

Andrea Groenewald (Bronze) 

Daniel Retief (Merit) 

Grade 11 

Ronwynne Duiker (Merit)     Lisa Hancox (Bronze) 

Eliska Fourie (Merit)      Marelise Ockhuis (Bronze) 

Megan Goliath (Merit)     Tamera Heber (Merit) 

Amanda Nel (Merit)     Indie Vanda (Merit) 

Marizel Pretorius (Merit)     Jorden Geldenhuys (Merit) 

Jasmaine September (Merit) 

 

Thank you most sincerely to Mrs Lockyear for the many hours which she spent preparing our 

learners for this mammoth task. 

A.E. GOWAR 



   

RESPEK, INTEGRITEIT, OMGEE  Bladsy 5 van 20 

   
 

 

AFRIKAANS SKOLE-EKSPO 

 Hiermee saam die uitslae van HS PJ Olivier se deelname aan die Skole-
Ekspo.  
  

Kortverhaal       

       

Naam van leerder Taal S/D Graad Inskrywing se titel  PUNT % 

Charlene Botha Afr D 7    71 

       

Poësie       

       

Naam van leerder Taal S/D Graad Inskrywing se titel  PUNT % 

Carla Odendaal Afr D 7 Voetspore na my hart  76 

Shirley Retief Afr D 7 Worshond  80 

       

Brett Arnolds Afr S 8 verlore vryheid  80 

 

Bybel Projek 

PJ Olivier het aan verskeie gemeenskapsprojekte deelgeneem die afgelope jaar. 

Onlangs is elke leerling gevra om munte na die skool te bring as deel van ‘n 

fondsinsamelingsprojek vir Bybels.  ‘n Bedrag van R1065 is ingesamel vir die Bybel-projek.  Die geld 

is aangewend om bybels te koop wat deur die graad 7 prefekte by die Setlaars Hospitaal 

uitgedeel is.   

Foto v.l.n.r:  Charlene Botha;  Shirley 

Retief; Phillip Ferreira;  Mr. Gideon 

Schoonbee van die Gideons;  Tiaan 

de Villiers;  Carla Odendaal; Keisha 

Duiker;  Allestacia Adams;  Branham 

McCabe and Mev. Hendrien 

Coetzee. 

Drama production 

On Friday 26 August 2016 our Grade 9 Home Language class performed The Tempest by William 

Shakespeare at the Rhodes Drama Department. Our learners excelled in their acting and 

dancing skills.  Remembering long lines and the  pronunciation of 14th century English proved to 

be no obstacle to any of us. Thank you to Mrs Helen Lockyear and Mr Oosthuizen for affording 

us this wonderful opportunity. 

 

 

 

 

 

 

 

 

 

 

 

A.E. GOWAR 

 

 

Sport 

Hokkie 

Ons wil ons hokkie spanne gelukwens met ‘n baie suksesvolle seisoen.  Ons 2de spannetjie is tans 

sterk opdreef en speel elke week teen VG se 0/14s ‘n oefenwedstryd. Ons het teen verskeie skole 

meegeding en al ons spanne het baie goeie resultate gelewer.  Die 2de span het twee 

wedstryde gespeel die seisoen en verloor 2-0 teen Port Alfred en wen 2-0 teen VG.  Die 1ste span 

het teen Port Alfred gespeel en verloor 2-0 en wen Alexandria 3-1.  Baie dankie aan al ons spelers 

wat so getrou kom oefen en baie dankie aan al ons ondersteuners wat so getrou langs die baan 

kom staan en ons kinders ondersteun.  Aan al ons matrieks, baie dankie vir ‘n wonderlike seisoen, 

ons gaan julle beslis volgende jaar mis.   

Datum van 

wedstryd: 

PJ Span: Telling: Wen/Verloor: Opponent 

Naam: 

Opponent 

Span: 

23 Julie 2016 1ste 2-0 Verloor Port Alfred 1ste 

30 Julie 2016 1ste 3-1 Wen Alexandria 1ste 

27 Julie 2016 0/14 

Gemeng 

2-0 Wen VG 0/14 

30 Julie 2016 0/14 

Gemeng 

2-0 Verloor Port Alfred 0/16 

 

 

 

 

 

 

M. HEINEN 

Netbal 

Op 30 Augustus 2016 het ons ons netbalseisoen op ‘n hoë noot afgesluit.   Ons kan terugkyk op 

‘n baie suksesvolle seisoen en die netbalspeelsters kan met  reg trots op hul spanne wees.  Die 

Eerste span wen 6 wedstryde, speel 1 gelykop en verloor 4.  ‘n Span wat gerus dopgehou kan 

word is die O/15 span wat net een van hul wedstryde verloor het.  Ons opregte dank aan Me 

Zeelie, Van Vuuren, Eygelaar en ook Sandi Biko wat by die netbal betrokke was.    

Tennis 

Our learners were indeed privileged to have been invited to the Marco Wasserman tennis 

tournament hosted by Middelburg High School. This took place on Friday 19 August and Saturday 

20 August. Matches were played against De Aar, Middelburg and the Karoo team. The following 

players represented our school: Jason de Lange, Vanray Nel, Daniel Retief, Litha Zabo, Janco 

Liesling. As well as the girls:  Rene Barnardt, Janica Engelbrecht, Mariskia Brits and Benri Niehaus. 

A. E. GOWAR 

 

Oosterse Gevegkuns 

 

 

Aidan Brown van die “Rhodes Mixed Martial Arts Club” 

oorhandig sporttoerusting aan Aidenn Cloete van Hoërskool P.J. 

Olivier.  Aidenn het onlangs aan die proewe deelgeneem en het 

dit met vleuende vaandels geslaag.  Hy is nou ‘n trotse lid van 

die “MMA Club” van Rhodes Universiteit.   

Aidenn is ‘n graad 10 leerder waarop ons by PJ ongelooflik trots 

is.  Deur die beoefening van Oosterse Gevegkuns het hy bewys 

dat sy dissipline navolgingswaardig is.  Geluk Aidenn! 

M. CRONJE 

Laerskool Rugby 

Die afgelope rugbyseisoen is op ‘n hoë noot afgesluit met ‘n laaste rugbywedstryd teen 

Grahamstad Primêr.  Gedurende hierdie kwartaal speel ons verskeie wedstryde.  Die wedstryde 

teen Kenton-on-Sea, Fort Beaufort en Port Alfred staan ook uit. 

Tydens die o/13’s se laaste wedstryd van die seisoen het PJ vir Grahamstad Primêr gewen met 

29-19. Dit was ‘n ongelooflike taai en harde wedstryd en elke speler het hulle beste gelewer.  Na 

die wedstryd het die twee spanne in ‘n kring met ‘n gebed die seisoen afgesluit, voorwaar ‘n 

pragtige gebaar. 

Die o/11’s was die afgelope jaar ‘n jong span wat gesukkel het om oorwinnings te behaal.  Hulle 

beur egter wedstryd na wedstryd voort en aan die einde van die seisoen kon ons sien dat hulle 

volgende jaar ‘n formidabele spannetjie gaan wees.   Uitslae:  PJ o/11 wen Ntaba Maria 20-15 

en speel gelykop teen Westering. 

Ons o/9 rugbyspan bewys hulle ook wedstryd na wedstryd en dis wonderlik om te sien hoe die 

afrigtingsvaardighede bydrae tot beter spelpeil.   

Baie dankie aan ons twee buite-afrigters Mnre. Havenga en Ferreira wat betyds opdaag vir 

wedstryde en hulle rugbykennis deel met ons seuns, dit word waardeer.   Ons bedank ook ons 

ouers vir hulle ondersteuning en hulp met vervoer. 

Volgende jaar se Frans Erasmus o/13 rugby- en netbaltoernooi sal plaasvind op Vrydag 24 Maart 

en Saterdag 25 Maart.  Hou solank hierdie datum oop vir kookwater sport! 

 

 

 

 

 

 

 

 

M. CRONJE 

LAERSKOOL RUGBYORGANISEERDER 

Krieket 

Baie geluk aan Litha Zabo, Tony Rudman, Nushaad Williams (o/13) en Ryan Denston (o/11) wat 

Albanie verteenwoordig het by die OP finale proewe in Port Elizabeth.  Baie geluk aan Litha 

Zabo wat die OP o/13 krieketspan behaal het en aan Ryan Denston o/11B. 

 

J. VAN HEERDEN 

 

 

Hoërskool Rugby 

Baie geluk aan Solly Koesnel wat die OP o/15 Rugbyspan 

behaal.  Die span vertrek hierdie naweek na Johannesburg.   

PJ Olivier se 7’s Rugbyspan het aan ‘n toernooi by Linkside deelgeneem, waarvan ons twee 

van die drie wedstryde gewen het.  Baie geluk aan die seuns. 

 

Sewe seuns van ons skool is gekies om Sarah Baartman by die Oos-Kaap o/14 kampioenskappe 

by Dale College in King Williams Town te verteenwoordig.  Die spelers is: 

 Ethan Sonanzi 

 Declan Muller 

 Litha Zabo 

 Simamkele Kula 

 Nushaad Williams 

 Tony Rudman 

 Brett Arnolds 

Die wenspan sal die Oos-Kaap by die Nasionale Kampioenskappe 

verteenwoordig.    Mnr. Van Heerden is die hoofafrigter vir hierdie 

span. 

  

J. VAN HEERDEN 

Uitstappies 

Grondslagfase-uitstappie:  Basil Mills 

(Geskryf deur Anshin Nel, Graad 3) 

Op 1 en 2 September het die Grondslagfase na Oom Basil 

Mills se plaas, Donkerbosch, toe gegaan.  Toe ons op die 

plaas kom was ons almal opgewonde.  Die oom het vir ons 

die geskiedenis van die plaas vertel. Dit was baie 

interessant.  Die eerste ding wat ons gesien het was al die 

ou waens wat hy reggemaak het.  Nadat hy dit vir ons 

gewys het, het ons gesien wat hy met metaal kan doen.   

 

Hy het vir ons sy wapenrustings gewys wat hy self gemaak 

het.  Eli en Juffrou Marina het dit aangepas.  Dit was baie 

swaar. 

 

Daarna het hy `n Swartmamba se skelet vir ons gewys.  Toe 

het hy vir ons sy regte slange gewys.  Dit was 2 luislange.  Die 

een se naam was Tinkerbell en die ander een se naam was 

Candy.  Hy het die een lang slang om sy nek gesit.  Nadat 

ons die slange gesien het, het ons `n krokkedil gesien.  Hy 

het in sy eie spesiale tent gelê.  Sy tande was baie groot.  

Toe sien ons `n donkie.  Die donkie se naam was Oubaas.  

Oubaas se hare was bruin.  Ons het toe terug gekom skool toe.  Ons uitstappie was baie 

lekker! 

Reünie-naweek 

Vanaf 30 Julie tot 1 Augustus was PJ se jaarlikse Oudskoliere Naweek en Reunie.  Vanjaar is die 

volgende groepe verwelkom:  1966;  1976;  1986;  1996 en 2006. 

Die naweek het afgeskop met ‘n spesiale Saalbyeenkoms in ons Skoolsaal.  Hier het baie 

oudskoliere opgedaag en geluister na ons gasspreker van die oggend Mev. Anne-Marie 

Visser.  Mnr. Taljaard het sy gedagtes gedeel op ‘n besondere wyse met ons huidige 

Matrieks.  Hierna het ons skoolhoof, Mnr. Retief, die skool op ‘n besondere en positiewe manier 

toegespreek.  Hy het ook die eerste sportspanne van die naweek se wedstryde teen Bergsig 

voorgestel aan die skool. 

Hierna het almal ordelik beweeg na die skool se grasvierkant waar die Stigtersdagvieringe 

voortgesit is met die kranslegging.  Die Matrieks van 2016 het hulle wense in helium gevulde 

balonne geplaas en vrygelaat vir die toekoms om te besluit.  Die skool het verdaag en die 

Oudskoliere en Personeel het saam tee geniet in die Personeelkamer.  Vrydagaand was daar ‘n 

funksie in die Fanie Venter Klubkamer, hier is gekuier tot laat en ou vriendskapsbande is weer 

gesmee.  Tydens die Vrydagaand se verrigtinge het Mnr. Martin van Aardt, die Oudskoliere 

voorsitter ‘n 60-jarige gedenkblad oorhandig.  Hierdie gedenkblad is Mnr. Van Aardt se trots en 

hy het dit omtrent man alleen redigeer en  byeengesit.  Die Oudskoliere het groot waardering vir 

sy harde werk en onbaatsugtige diens. 

Saterdagoggend is die Oudskoliere op ‘n skooltoer geneem deur die Mnr. Retief en Mev. Cronje, 

die Oudskoliere se Sekretaresse.  Daar is begin by die Grondslagfase of die “Kleinskooltjie” soos 

die Oudskoliere dit ken.  Hierna is die res van die gronde en die hoofgebou behoorlik 

inspekteer.  Daar is gelag en gesels en staaltjies vertel oor elke onnie se klas!  Hierna is die 

sportwedstryde in goeie gees bygewoon. 

Saterdagaand was daar weer ‘n informele kuier in die Klubkamer.  Toesprake is gehou en 

sjampanje is geklink op die skool se 60-jarige verjaardag.  Al die Oudskoliere het groot lof vir die 

netjiese skoolgebou en gronde en het hulle 

waardering uitgespreek. 

Sondagoggend het Ds. Strauss de Jager ‘n spesiale erediens gehou vir die Oudskoliere en hulle 

families.  Na die erediens het almal saam tee gedrink en hierna het almal vertrek na hulle tuistes, 

sommige so ver as Windhoek. 

Dana Snyman verras met ‘n besoek aan die skool 

Op Sondagoggend 1 Augustus is ons verras met ‘n besoek van die bekende skrywer Dana 

Snyman aan ons skool. 

Dana was op daardie stadium besig om vir Kyknet se Via-Kanaal 147 ‘n splinternuwe reeks te 

maak oor die wel en weë van SA rugby met al die nostalgie en emosie wat dit wek by die SA 

rugbypubliek.  Dit is ‘n besondere program en vorm deel van sy “Oppad met Dana” reekse.  Die 

program word reeds uitgesaai en P.J. Olivier sal êrens op ‘n Donderdagaand in Oktober om 21:00 

uitgesaai word.  Daar is ook heruitsendings op TV2 later in die week. 

Die program waaraan die personeel deelgeneem het, het gegaan oor wyle Frans Erasmus 

(Springbokrugbyspeler) se betrokkenheid by P.J. Olivier, sy afrigting by die destydse Albanie 

Rugbyklub en sy tragiese ongeluk waarin hy gesterf het in 1998. 

Mnre. Retief, Cronje en Oom Riaan Havenga (o/13 rugbyafrigter) en Mev. Cronje sal moontlik op 

TV verskyn.  O ja en Bella (Mnr. Wepener se blitsige hond) ook!  Dit alles gaan ‘n verrassing wees. 

Hierdie dien dan ook as puik bemarkingswaarde vir ons skool en daar is regtig baie moeite deur 

Dana en sy televisiespan gedoen om hierdie episode een van die hoogtepunte van “Oppad 

met Dana” te maak. 

Sien julle op 147 se Via. 

 

M. CRONJE 

Graad 7 Opvoedkundige Toer 

Vanjaar se graad 7 klas was besonder opgewonde met hulle vertrek op Sondagoggend 5 

September.  Die agt en twintig leerders het alreeds vananf 5:30 die oggend by die koshuis 

byeengekom en kon nie wag om te vertrek na die Suid-Kaap nie.  Ons skoolhoof het twee dae 

van sy besige tyd opsy gesit en besluit om die toergroep te ondersteun. 

Ons eerste besoek was die Knysna Oesterplaas.  Hier is gees gebou en elkeen van die toergroep 

kon een heerlike en glibberige oester verorber.  Snaakse gesigte en uitbundige gille was deel 

van die geesbou en aai daardie Tabasco het weer menigte se monde laat brand!  Daarna is 

ons na die Wildwood Tree Adventures waar almal die glybane en ander uitdagings hoog bo die 

grond moes oorkom.  Die baan is gebou hoog in ‘n denneplantasie en dit het die groep sowat 

twee en ‘n half ure besig gehou.  Daar was trane, uitbundigheid en meestal sweet, maar die 

groep het gewys wat in hulle steek en almal het baan een voltooi.  Daarna het ‘n groot deel van 

die groep oorbeweeg na die moeiliker baan B met langer glybane en meer uitdagings. 

‘n Moeë klomp Graad 7’s het die middag laat arriveer by die NG Kerk Jeugsentrum waar ons vir 

die res van die toer sou bly. 

Die res van die week het ons aan verskillende aktiwiteite deelgeneem.  Ek lig net enkele 

aktiwiteite uit:  Spanbou en roei met kano’s op die Touwrivier by Wildernis;  Ons besoek die 

Redberry Plaas buitekant George, hier pluk en eet ons na hartelus;  Buitelugaktiwiteite en swem 

by die gewilde Dias Strandoord, ons besoek dit drie maal;  Ons besoek Oudtshoorn se Cango 

Wildlife Rance;  Cango Grotte;  Cango Volstruisplaas en ry kamele by Wilgewandel;  Die Dias 

Maritieme Museum en Akwarium op Mosselbaai word besoek en ons ry om Robeiland met die 

Romonza.  Ons besoek die Cape St. Blaize Vuurtoring by Mosselbaai en geniet die asemrowende 

uitsig oor die see met die Outenikwaberge in die verte.  Ons sluit die toer af met ‘n heerlike ontbyt 

by die Spur op Hartenbos.  Die groep arriveer veilig tuis op Vrydag 9 September. 

Baie dankie aan al ons borge (Settler City Toyota;  Xtreme Embroidery;  PG Glass;  Makana Brick 

en Buco) wat gehelp het om toersakke, t-hemde en warm hemde te finansier.  Ons bedank ook 

die Rapportryerskorps van Grahamstad en verskeie anonieme donateurs vir die toer.  Almal van 

ons borge se lojaliteit spreek boekdele.  Ons dank aan Mnr. Retief wat sy tyd opgeoffer het en 

baie ver in twee dae gery het om sy omgee aan ons groep te bewys.  Dankie aan die personeel 

wat my baie gehelp het met allerhande take.  Oom Hennie, Tannie René en Oom Riaan 

Havenga, ons o/13 rugbyafrigter, is ‘n wenspan. 

 

M. CRONJE 

TOERORGANISEERDER 

Fotokompetisie Wenners! 

Die wenners van die fotokompetisie is onlangs aangewys.   

Die eerste prys gaan aan Angelique Geyer: 

 

 

 

Die tweede prys gaan aan Jean-Marie Barnardt: 

 

Die derde prys gaan aan Carla Odendaal: 

 

 

 

 

 

 

Baie geluk aan hierdie amateur fotograwe. 

L. WEPENER 

PJ Olivier hou basaar 

Die jaarlikse basaar is gehou op Saterdag 3 September.  Vanjaar is dit aangebied op ‘n Saterdag 

en dit is gehou saam met die Hondeskou. 

Groot was die verbasing dat baie van die wye Grahamstad publiek opgedaag het by die 

basaar.  Die koue en nat weer is getrotseer en dit was goed om te sien dat ons eie ouers en 

kinders ook in groot getalle opgedaag het.  Daar was omtrent baie om van te eet en te smul.  Die 

voorportaal was weereens pragtig versier en elke jaar is dit heerlik vir die ouer garde om hier te 

rus en te smul aan ‘n heerlike stuk koek.  Binne in die skoolsaal was daar heerlike Kerrie- en 

Rys;  Samoosas;  Vleispasteitjies;  Hamburgers;  Boereworsrolle;  Pannekoeke;  Tuisgemaakte 

Lekkers en vele meer.  Sommer hier teenaan die verhoog kon die vegetariërs heerlik baljaar aan 

al die vars vrugte en groente en dan was daar boonop ook nog die Grondslagfase se Koeke en 

Terte.  Almal het die basaar weereens baie geniet en ons bedank al ons onderwysers;  ouers en 

kinders wat die ekstra myl geloop het om dit ‘n sukses te maak.  Die basaar het om stiptelik 12:00 

begin en teen 14:00 was alles verkoop.  In die personeelkamer het al die personeel en convenors 

geld getel en vanjaar is die pragtige bedrag van R20 400 ingesamel.  Laasgenoemde wins gaan 

gebruik word om die data-projektors in die klasse op te gradeer. 

 

M. CRONJE 

BASAARORGANISEERDER 

Johan Carinus Art School Exhibition 2016 

AWARD WINNERS 2016 

PJ OLIVIER JUNIOR KUNS 

 Gold Silver Bronze 

Grade 4 Y Grobler M Schoonbee Z Mapoma 

Grade 5 Z Jacson C Henning H de Villiers 

Grade 6 M Blignaut M Ngangani B Schoonbee 

Grade 7 T de Villiers A Lukwe T Rudman 

Grade 8 J Myburg B Visagie A Sampson 

Grade 9 K du Plessis J van der Walt C Steyn 

 

VISUAL ARTS: PAINTING 

 Gold Silver Bronze 

Grade 10 D Retief   

Best Painting Awards: 

 Gold Silver Bronze 

Grade 11 J Geldenhuys – 

Altered Space 

  

DESIGN: TEXTILES 

 Gold Silver Bronze 

Grade 10  S Sampson L van Rensburg 

Best Textile Design Award: 

Gr.10: L. van Rensburg – Lazy, Loopy, Lopsided Lines  

DRAWING AWARD: 

 Gold Silver Bronze 

Grade 11  J Geldenhuys  

CARINUS COLOURS AWARDS/ BADGES: 

Gr10: An average of 80% and above over 3 terms: 

Gr.10 Visual Arts:   Daniel. Retief (PJO) 

Design Gr12 Colours to be awarded once the September Trail exam is over. 

JOHAN CARINUS KUNSSKOOL 

Die OOV 

Ons wil weereens baie dankie sê vir die fantastiese ouers wat ons deur die kwartaal gehelp het 

met al die OOV verrigtinge in die kiosk.  Ons waardeer dit opreg.  Baie dankie dat ons altyd op 

julle kan staatmaak.   

As daar nog ouers is wat sou belangstel om by ons aan te sluit, kan hulle my gerus by die skool 

skakel.   

J SCHOONBEE 

Algemeen 

Die klerebank benodig dringend tweedehandse klere van goeie 

gehalte. Indien u graag ‘ n bydrae wil maak tot die klerebank is u welkom om Mev. de Klerk te 

skakel by die skool. 


